
crepere, e co a sea crepò, che haretu guagnò? Deh buttame zo una sogetta cara Bettia, che m'apichere, che no me stage a stentare.


MENATO E RUZZANTE

Me. On cancaro è andò questu? o cancaro a sarae ontiera co è andò sta noella de mia comare, a vuo andar a vere sal vezo. mo no elo quel che è invelo in cuzzolon? Compare? o compare? mo que fevu invelo acolego?

Ru. A fage el cancaro cha ve magne vu e la vostra noella.

Me. Mo perque compare? que v'è intravegnu?

Ru. Vostra comare ha habu per male de l'atto que me fiesse fare, e si quando a la viegni a cercare, la muzza in ca de sto soldo.

Me. Mo que stevu a fare, cha no ve la fe dare? che no sbattivu?

Ru. Mo si cha no he sbattu, mo la no vuo vegnire.

Me. Sbatti christian, lage che a ge faelle mi.

Ru. Mo si, andege faelle vu, che la no è scorrezza an con vu, que a ghe ditto cha si sto vu cha m'hai insegno.

Me. Potta de chi ve fe, za che a ge si ando a dire ste noelle, a vezo ben cha no l'haverom pi.

Ru. Mo que ve fa mo a vu questo, se no l'haveron?

Me. Mo a fage per vu compare, che min sta a mi? haiu favelo al soldo?

